
N İ Z A M N A M Ə S İ

(Yeni redaksiyada)
I. Ümumi müddəalar


1. Azərbaycan  Respublikası  Dövlət  Torpaq   və   Xəritəçəkmə   Komitəsinin Dövlət Torpaq Kadastrı və Monitorinqi Elm-İstehsalat Mərkəzi (bundan sonra - Mərkəz) Azərbaycan Respublikası Prezidentinin 576 saylı fərmanı ilə 06.09.2001-ci il tarixdə Dövlət  Torpaq   və   Xəritəçəkmə   Komitəsinin tabeçiliyinə verilmişdir.


2. Mərkəz 12.07.1999-cu il tarixdə D-304 say altında Ədliyyə Nazirliyi HŞDQ üzrə Bakı bölgə şöbəsi tərəfindən dövlət qeydiyyatına alınmış Azərbaycan Respublikası Dövlət Torpaq Komitəsinin Dövlət Torpaq Kadastrı, Monitorinqi və İnformasiya Mərkəzinin nizamnaməsinin yeni redaksiyasıdır və onu əvəz edir.


3. Mərkəz   öz   fəaliyyətində   Azərbaycan   Respublikasının Konstitusiyasını, Azərbaycan Respublikasının Qanunlarını, Azərbaycan Respublikası Prezidentinin fərman və sərəncamlarını, Nazirlər Kabinetinin qərar və sərəncamlarını, eləcə də Dövlət Torpaq və Xəritəçəkmə Komitəsinin əmr, göstəriş, sərəncamlarını və bu Nizamnaməni əldə rəhbər tutur.


4. Mərkəz  Dövlət  Torpaq  və  Xəritəçəkmə Komitəsinin tabeliyində olmaqla onun vahid sistemini təşkil edir və ona hesabat verir.


5. Mərkəz  hüquqi  şəxsdir,  müstəqil  balansa,  xərclər  smetasına, bank idarələrində hesablaşma hesablarına, özünə məxsus olan əmlaka, Azərbaycan Respublikasının Dövlət Gerbinin təsviri və Mərkəzin adı həkk olunmuş dairəvi möhürə, müvafiq ştamplara və blanklara malikdir.


6. Mərkəzin  aparatı  və  regional  torpaq  qeydiyyatı mərkəzləri onun vahid strukturunu təşkil edir.


7. Mərkəzin ünvanı: Bakı şəhəri Ş.Mehdiyev küçəsi 93a.

                                      II. Mərkəzin əsas vəzifələri.


8. Mərkəz   Dövlət   Torpaq  və  Xəritəçəkmə   Komitəsinin  sifarişlərinə, göstərişlərinə və Komitənin razılığı ilə bağladığı müqavilələrə uyğun olaraq  istehsalat, layihə və elmi tədqiqat fəaliyyətini həyata keçirir.     Mərkəz   sifarişlər    əsasında    torpaq    islahatı,  torpaq  kadastrı,     monitorinqi,  qeydiyyatı  və  s.  sahələrdə  iş aparmaqla yanaşı, bu   sahələrlə     bağlı     informasiya    bazasının    yaradılması,    yeni     geoinformasiya  texnologiyasının  əldə olunması və tətbiqi, müvafiq     müasir   avadanlıqlar   bazasında   özünün   texnoloji   proseslərini     təkmilləşdirmək istiqamətində fəaliyyət göstərir


9. Mərkəz Dövlət Torpaq və Xəritəçəkmə Komitəsinin sifarişlərinə, göstərişlərinə və onun razılığı ilə başqa hüquqi, fiziki şəxslərin sifarişi əsasında aşağıdakı vəzifələri həyata keçirir:

9.1. Dövlət Torpaq və Xəritəçəkmə Komitəsinin razılığı ilə müxtəlif təşkilat və qurumlarla təsərrüfat, əməkdaşlıq, tədqiqat, layihələşdirmə və s. müqavilələrin bağlanmasını;


9.2. Torpaq  kadastrı  məqsədilə  geodeziya,   topoqrafiya  və kartoqrafiya işlərinin yerinə yetirilməsini;  


9.3. Torpaq kadastrı, torpaqların girov qoyulması, dəyişdirilməsi,       alqı-satqısı və s. əməliyyatların, habelə torpaq qeydiyyatının informasiya bazasının yaradılması və qanunvericilikdə nəzərdə tutulmuş qaydada bu informasiyadan istifadənin təmin edilməsi;  


9.4. Kadrların    seçilməsini   və   yerləşdirilməsini,   əmək qanunvericiliyinə və əməyin mühafizəsinə əməl olunmasını, işçilərin peşakarlığının artırılması üçün tədbirlər görülməsini;


9.5. İstehsal sahəsinə texniki təsərrüfat rəhbərliyinin aparılmasını, istehsal bölmələri tərəfindən yerinə yetirilən işlərə nəzarət edilməsini və onların qəbul olunmasını, təsdiq edilməsini, əmək intizamının möhkəmləndirilməsini;  


9.6. Mövcud  qanunvericiliyə  uyğun  olaraq  rüblük  və   illik hesabatların (istehsalat, təsrrüfat və maliyyə fəaliyyəti haqqında) tərtib edilməsini və aidiyyatı üzrə təqdim olunmasını;      


9.7. Mərkəzin  fəaliyyəti  ilə  əlaqədar  olaraq  ayrı-ayrı  istehsalat işlərinin norma və qiymətlərinin, müvafiq təlimatların hazırlanıb təsdiq üçün Dövlət Torpaq və Xəritəçəkmə Komitəsinə təqdim edilməsini.                               

III. Mərkəzin əsas funksiyaları.


10. Mərkəz  onun tərkibinə daxil olan struktur bölmələrinə rəhbərlik edir və Dövlət Torpaq və Xəritəçəkmə Komitəsinin razılığı ilə müxtəlif sifarişlərə əsasən ona həvalə olunmuş vəzifələrə uyğun olaraq aşağıdakı funksiyaları yerinə yetirir:


10.1. Müasir   texnologiyaya   uyğun   olaraq   dəqiqləşdirilmiş yerquruluşu planlarının və müxtəlif xəritəşünaslıq materiallarının elektron avadanlıqlarının köməyi ilə informasiya sistemlərinin yaddaşına köçürülməsi və tərtibi;


10.2. İslahat işləri aparılan təsərrüfatların yerquruluşu planlarının informasiya sistemlərinin yaddaşına köçürülməsi;


10.3. Torpaq  islahatı aparılan təsərrüfatlarda tərtib edilmiş ilkin sənədlərə əsasən torpaq paylarının bölgüsünün aparılmasında iştirak etmək;


10.4. Yekun  yerquruluşu  layihələrinin  çap  olunması  və  yerə köçürmə layihələrinin hazırlanması;


10.5. Torpaq islahatı aparılmış təsərrüfatlarda müasir avadanlıqlar vasitəsilə mülkiyyət formaları (dövlət, bələdiyyə və xüsusi) üzrə xəritələrin tərtibi;


10.6. Dövlət,  bələdiyyə  və  özəlləşdirilmiş  torpaqlar   haqqında informasiyaların toplanması;


10.7. Torpaq üzərində hüquqlar haqqında məlumatların toplanması;


10.8. Torpaqların  mülkiyyət  formaları  üzrə  elektron   xəritələrin sistemli şəkildə toplanması;


10.9. Torpağın  özgəninkiləşdirilməsi,  icarəyə   verilməsi,   girov qoyulması, alqı-satqısı, dəyişdirilməsi, bağışlanması, vərəsəlik qaydasında verilməsi və s. əqdlər üzrə hüquqi sənədlərin hazırlanıb çap edilməsi;


10.10. Torpaq  sahələri,  onların  mülkiyyətçiləri,  istifadəçiləri  və s. haqqında arayışların verilməsi;


10.11. Torpaq   monitorinqinin   avtomatlaşdırılmış  informasiya  sistemi əsasında aparılması;


10.12. Müasir  avadanlıqlardan  istifadə  etməklə,  Torpaq  kadastrı məqsədilə layihə-axtarış, geodeziya, topoqrafiya və kartoqrafiya işlərinin yerinə yetirilməsi;


10.13. Torpaq kadastrı xəritələrinin hazırlanması məqsədilə aerofotoşəkillərdən  və  kosmosdan   çəkilmiş   şəkillərdən istifadə etməklə elektron formatlı (rəqəmli) xəritəşünaslıq materiallarının tərtibi;


10.14. Müasir  avadanlıqlar  vasitəsi  ilə  toplanmış  məlumatlara əsasən elektron-kadastr xəritələrinin tərtibi;


10.15. Torpaq  islahatı  və  torpaqla  bağlı  digər  tədbirlərin həyata keçirilməsində geoinformasiya sistemləri texnologiyalarının tətbiq edilməsi;


10.16. Torpaq kadastrı məqsədilə müasir analitik stereo plotterlərdən istifadə etməklə elektron xəritələrin tərtibi və çapı;


10.17. Dövlət  torpaq  kadastrının  və  monitorinqinin aparılması ilə əlaqədar elmi-tədqiqat işlərinin həyata keçirilməsi;


10.18. Torpaqşünaslıq,  ekologiya,  rekultivasiya, meliorasiya, torpaq erroziyası və s. sahələrdə elmi mövzuların yerinə yetirilməsi;


10.19. Mülkiyyət  formalarından  asılı  olmayaraq  torpaqlardan istifadə vəziyyətinin öyrənilməsi və müvafiq elmi təkliflərin hazırlanması;


10.20. Torpaqlardan  səmərəli  istifadə  olunması  və  onların mühafizəsi istiqamətində elmi araşdırmaların aparılması;


10.21. Torpaqların   münbitliyinin  qorunması,  artırılması  və münbitlik modellərinin yaradılması  üzrə tədqiqatların aparılması;


10.22. Ekoloji  vəziyyətin  öyrənilməsi   və   proqnozlaşdırılması məqsədilə müxtəlif xəritəşünaslıq materiallarının hazırlanması və elmi təhlili;


10.23. Dövlət  Torpaq   və   Xəritəçəkmə   Komitəsinin tabeçiliyində olan müəssisələrlə birlikdə  torpaq  islahatının  həyata  keçirilməsi,  torpaqdan  səmərəli istifadə olunması və onun mühafizəsi, geodeziya, topoqrafiya, qravimetriya və kartoqrafiya sahəsində qanunvericiliklə müəyyən edilmiş qaydada beynəlxalq təşkilatlarla, xarici ölkələrlə elmi-texniki əməkdaşlıq edilməsi; 


10.24. Torpaq  məlumat  bankının və avtomatlaşdırılmış informasiya sistemlərinin yaradılması, təkmilləşdirilməsi;


10.25. Torpaq  sahələri,   onların  mülkiyyətçiləri,   istifadəçiləri haqqında informasiyaların toplanması, sistemləşdirilməsi və onlardan istifadənin təmin edilməsi;


10.26. İstehsal    prosesinin    müasirləşdirilməsini,   əmək məhsuldarlığının artırılmasını və maya dəyərinin aşağı salınmasını;


10.27. Dövlət Torpaq və Xəritəçəkmə Komitəsinin razılığı ilə xarici və yerli hüquqi və fiziki şəxslərlə müvafiq işlərin yerinə yetirilməsi üçün müəyyən edilmiş qaydada müqavilələrin bağlanmasını;


10.28. Dövlət  Torpaq   və   Xəritəçəkmə   Komitəsinin tabeçiliyində olan müəssisələrlə birlikdə torpaq   kadastrı,  monitorinqi,  yerquruluşu,   geodeziya, kartoqrafiya və ekologiya sahəsində aktual elmi mövzuların yerinə yetirilməsi məqsədilə alimlər və təcrübəli mütəxəssislərdən ibarət elmi-tədqiqat qruplarının yaradılmasını;


10.29. Əmək kollektivi üzvlərinin sosial və iqtisadi həvəsləndirilməsi    üçün gələn gəlirlərin realizə edilməsini.

                                        IV.Mərkəzin hüquqları.


11. Mərkəz  öz  vəzifə  və  funksiyalarını həyata keçirmək üçün aşağıdakı hüquqlara malikdir:


11.1. Mərkəz, Dövlət Torpaq və Xəritəçəkmə Komitəsinin razılığı ilə görülən işlərin həcmindən, növündən, yerinə yetirilmə müddətindən asılı olaraq struktur bölmələrinin sayını və tərkibini dəyişə və təsərrüfat hesablı bölmələr yarada bilər;


11.2. Mərkəz, Dövlət Torpaq və Xəritəçəkmə Komitəsinin razılığı ilə qanunvericilikdə nəzərdə tutulmuş qaydada sərəncamında olan avadanlığı, nəqliyyat vasitələrini, inventarları başqa müəssisələrə, təşkilatlara və idarələrə haqqı ödənilməklə icarəyə vermək və ya balansdan silmək hüququna malikdir;


11.3. Dövlət  Torpaq  və  Xəritəçəkmə  Komitəsinin  razılığı  ilə beynəlxalq layihələrin həyata keçirilməsində, qrantlar alınmasında, tender və müsabiqələrdə iştirak edilməsi;


 11.4. Dövlət Torpaq və Xəritəçəkmə Komitəsinin razılığı ilə yerli və xarici hüquqi, fiziki şəxslərlə qüvvədə olan qanunvericiliyə riayət etməklə təsərrüfat müqavilələri, sazişlər və digər razılaşmalar bağlaya bilər; 


11.5. Dövlət  Torpaq və Xəritəçəkmə Komitəsinin razılığı ilə Mərkəz əməkdaşlarını öz hesabına və cəlb edilmiş vəsait hesabına layihə və proqramların yerinə yetirilməsində iştirak etmək, bu sahədə bilikləri təkmilləşdirmək, habelə xarici müəssisə, təşkilat və firmaların iş təcrübəsini öyrənmək üçün xarici ölkələrə ezamiyyəyə göndərə bilər; 


11.6. Müasir  texnologiyalara  yiyələnmək  üçün   proqramlar paketinin hazırlanması və sifariş verilməsi;


11.7. Dövlət  Torpaq  və  Xəritəçəkmə  Komitəsi  tərəfindən həvalə olunmuş digər hüquqları həyata keçirmək.

V. Mərkəzin əmlakı və pul vəsaiti.

  12. Mərkəzin əmlakını onun əsas fondları, dövriyyə vəsaitləri və balansında olan başqa qiymətli məmulatlar təşkil edir. Mərkəzin nizamnamə kapitalı 1 592 118 779 (bir milyard beş yüz doxsan iki milyon yüz on səkkiz min yeddi yüz yetmiş doqquz) manat təşkil edir.

     13. Mərkəz başqa idarə, müəssisə, təşkilat və vətəndaşlarla öz öhdəçiliyi üzrə hesablaşmaları nəğd pulla və yaxud bank vasitəsi ilə nəğdsiz hesablaşma yolu ilə apara bilər.      


14. Mərkəz maliyyə və təsərrüfat fəaliyyətini mövcud qanunvericilik aktlarına və normativlərinə əsasən həyata keçirir.    

 
15. Mərkəzin maliyyə fəaliyyətinin əsas göstəricisi mənfəətdir.

VI. Mərkəzin fəaliyyətinin təşkili.

     16. Mərkəzə Dövlət Torpaq və Xəritəçəkmə Komitəsinin sədri tərəfindən vəzifəyə təyin edilən və vəzifədən azad edilən direktor rəhbərlik edir.             

     17. Mərkəzin direktoru Mərkəzə həvalə edilmiş vəzifələrin yerinə yetirilməsi və onun funksiyalarının həyata keçirilməsi üçün şəxsən məsuliyyət daşıyır.


18. Mərkəzin  direktorunun  təqdimatı  ilə  Dövlət  Torpaq  və Xəritəçəkmə Komitəsinin sədri tərəfindən vəzifəyə təyin edilən və  vəzifədən azad edilən baş mühəndisi, direktor müavini və baş mühasibi vardır. 


19. Mərkəzin direktoru:


19.1. Dövlət  Torpaq  və Xəritəçəkmə Komitəsinin sədri və kollegiyası qarşısında hesabat verir və vahid rəhbərlik prinsipinə müvafiq olaraq Mərkəzin bütün istehsalat və maliyyə fəaliyyətini təşkil edir və onun düzgün aparılmasına cavabdehlik daşıyır, xüsusi ilə.

- İstehsalat bölmələrində görülən işlərin keyfiyyətinin yüksəldilməsinə;

- Əmək məhsuldarlığının artırılmasına, isehsalın səmərəli təşkil edilməsinə, işlərin düzgün normalaşdırılmasına və əmək haqqı sisteminə;

- Mərkəzin bütün fəaliyyətində qanunçuluğa və əmək intizamına əməl olunmasına;

- Mərkəzin maliyyə vəziyyətinin möhkəmləndirilməsinə, material ehtiyatlarına və pul vəsaitinə qənaət edilməsinə;

- İşçilərin mədəni, məişət və əmək şəraitinin yaxşılaşdırılmasına, mütəxəssislərin işkuzarlıq və texniki səviyyəsinin yüksəldilməsi üçün tədbirlərin həyata keçirilməsinə; 


19.2 Dövlət Torpaq və Xəritəçəkmə Komitəsinin müəyyən etdiyi əmək haqqı fondu və ştat vahidlərinin say həddi daxilində mərkəzin aparatının strukturunu və ştat cədvəlini, saxlanılması xərclərinin smetasını, tabeliyində olan regional torpaq qeydiyyatı mərkəzlərinin və digər qrumların strukturunu müəyyən edir.


19.3 Mərkəzin aparatının şöbə rəislərini və işçilərini habelə, tabeçiliyində olan regional torpaq qeydiyyatı mərkəzlərinin və işçilərini müəyyən edilmiş qaydada vəzifəyə təyin edir və vəzifədən azad edir, onlar barəsində həvəsləndirmə və intizam-tənbeh  tədbirləri görür.


19.4 Öz səlahiyətləri daxilində mərkəzin aparatının, şöbələrinin və ona tabe olan regional torpaq qeydiyyatı mərkəzlərinin fəaliyyətinə dair icrası məcburi olan əmrlər, sərəncamlar, göstərişlər verir, onların icra olunmasını təşkil edir və yoxlayır;


19.5 Öz səlahiyyətləri daxilində mərkəzin əmək haqqı fondu və ştat vahidləri həddində qanunvericilikdə myəyyən olunmuş qaydada şöbələr, bölmələr və digər qurumlar yaradır, yenidən təşkil edir və ləğv edir;


19.6 Öz səlahiyyətləri daxilində dövlət orqanlarının, bələdiyyələrin, ictimai birliklərin və vətəndaşların təklif, ərizə və şikayətlərində qaldırılan məsələləri həll edir, mərkəzin mərkəzi aparatında və tabeçiliyindəki idarələrin işində yol verilən nöqsanların aradan qaldırılmasına dair konkret tədbirlər görür;


19.7 Mərkəzdə karküzarlığın operativ, dəqiq və düzgün aparılmasını, habelə qanunvericiliklə müəyyən edilmiş qaydada dövlət sirrinin saxlanılmasını təmin edir;


19.8. Mərkəzdə ilkin uçot və hesabatı təşkil edir, mühasibat uçotu və hesabat işlərinin düzgün aparılmasına nəzarət edir;


19.9. Mərkəzin maliyyə vəsaiti və əmlakından qanunvericiliklə müəyyən olunmuş qaydada istifadə edir.     


20. Dövlət və bələdiyyə orqanlarında, ictimai birliklərdə, müəssisə və təşkilatlarda, məhkəmələrdə Mərkəzi təmsil edir, Mərkəzin adından vəkalətnaməsiz çıxış edir, vəkalətnamələr verir, Azərbaycan Respublikasının fiziki və hüquqi şəxsləri ilə sərbəst olaraq, xarici hüquqi və fiziki şəxslərlə isə Dövlət  Torpaq  və Xəritəçəkmə Komitəsinin razılığı ilə müqavilələr bağlayır, bankda hesablaşma hesabı və başqa hesablar açır.  


21. Müəyyən olunmuş qaydada xüsusilə fərqlənmiş işçilərin fəxri adlara və dövlət mükafatları ilə təltif olunmasına dair Dövlət  Torpaq  və Xəritəçəkmə Komitəsi qarşısında vəsadət qaldırır.


22. Mərkəzdə attestasiya komissiyasını təşkil edir.


23. Qanunvericiliyə uyğun Dövlət  Torpaq  və Xəritəçəkmə Komitəsinin həvalə etdiyi səlahiyyətləri həyata keçirir.


24. Mərkəzin direktoru və baş mühəndisi istehsalat prossesinin düzgün aparılmasına görə eyni səviyyədə cavabdehlik daşıyır.


25. Bütün pul sənədlərinə, maddi    əmlak,  əmtəə    materialları   və  başqa   qiymətli   əşyalarla   bağlı   sənədlərə,   eləcə   də    başqa  təşkilatlarla  kredit  və  hesablaşma  sənədlərinə   direktor  və  baş   mühasib və ya onları rəsmi   əvəz   edən   şəxslər  tərəfindən  imza    edilir.  


26. Mərkəzin hər bir şöbəsinin, filialının regional qurumlarının və istehsalat bölməsinin fəaliyyəti və iş planı bu nizamnaməyə müvafiq olaraq tərtib olunur.

VII. Mərkəzin yenidən təşkili və ləğvi.


27. Mərkəzin  yenidən  təşkili  və  ləğv olunması Azərbaycan Respublikasının mülki məcəlləsinə və digər qanunvericilik aktlarında müəyyən edilmiş qaydada həyata keçirilir.

